
Эш программасы түбәндәге документларны исәпкә алып төзелә:

1. “Мәгариф турында” Россия Федерациясенең Законы (“Закон об образовании” Закон  Российской Федерации)

2. “Мәгариф турында” Татарстан Республикасы Законы.

- 6 статья – белем алу теле (телләре)

- 7 статья – мәгарифнең дәүләт стандартлары

-10 статья –уку-укыту программалары

- 32 статья – мәгариф учреждениесенең вәкаләтләре һәм җаваплылыгы.

3. Гомуми белем эчтәлегенең мәҗбүри минимумы (ТР  Мәгариф министрлыгының 478 номерлы боерыгы, 05.07.2000 ел).

4. ”Рус телендә урта (тулы) гомуми белем бирү мәктәбендә татар телен һәм әдәбиятын укыту программасы (татар балалары өчен)”1-11  нче сыйныфлар.- Казан: Мәгариф, 2010.-111б
5. Ф.С.Сафиуллина, С.М.Ибраһимов. Татар теле. 11 нче сыйныф. Казан: “Мәгариф” нәшрияты, 2006 ел

Татар теленең эш программасы  аңлатма язуыннан, укучыларының белем, осталык һәм күнекмәләренә төп таләпләрен, контроль чараларны  үз эченә алган программаның эчтәлегеннән, укыту-тематик планнан тора.

Укыту планында 11 нче сыйныфта татар теленнән атнага 1 сәгать вакыт бирелә. Программа 34 сәгатькә исәпләнгән.


Яңа стандарттагы иң мөһим таләп мондый: мәктәпне тәмамлаганда, «укучы үз алдына максат куярга һәм аны тормышка ашыру юлларын үзе таба алу дәрәҗәсенә күтәрелергә тиеш”. Бу – яңа стандартта эшлекле белем дип атала. Эшлекле белем – стандарт керткән яңалыкның әһәмиятле эчтәлеген ачып бирүче иң гомуми төшенчә. Белем алу гамәлләренең структурасын һәм принцибын стандарт үзе аңлата.

Рус мәктәбендә укучы татар балаларына ана теле буенча системалы фәнни яктан ныклы белем бирелә, тел һәм сөйләм күнекмәләре булдырыла, ягъни танып белү, гамәли юнәлештәге эш тормышка ашырыла. Бу исә үз телеңне камил белү, башка фәннәрне яхшырак үзләштерү өчен дә нигез булып тора.


Укучыларда лингвистик (тел), аралашу (коммуникатив), этнокультура өлкәсенә караган (культурологик) компетенцияләр булдыру рус мәктәбендә татар теленә өйрәтүнең максатын тәшкил итә.


Лингвистик компетенция (укучыларның ана теленнән мәгъ-лүматлылыгы) фонемалар, морфемалар, сүз ясалышы, сүзтез-мәләр, җөмләләр, җөмлә кисәкләре, лексик һәм грамматик берәмлекләр, лингвистик анализны һ. б. үз эченә ала.


Аралашу компетенциясе ул — башкалар әйткәнне аңлау һәм үз фикереңне белдерү өчен тупланган белем, осталык, күнекмәләр җыелмасы; хәзерге татар әдәби теле нормаларына ия булу, сүз байлыгын, сөйләмнең грамматик ягын дөрес итеп үзләштерү; телдән һәм язма формада бәйләнешле сөйләм күнекмәләрен булдыру һ. б.


Этнокультура өлкәсенә караган компетенция, ягъни телне милли-мәдәни яссылыкта үзләштерү ул — укучыларны сөйләмгә өйрәткәндә, рухи, эстетик тәрбия һәм белем бирү чарасы буларак, милли үзенчәлекләрне чагылдырган текстлар белән эшләү, тормыш-көнкүреш, гореф-гадәт үзенчәлекләрен, сынлы сәнгать әсәрләрен, халык авыз иҗаты үрнәкләрен белү, татар сөйләм этикетына ия булу.


Рус мәктәбендә ана теле буларак татар теле укытуның төп бурычларыннан түбәндәгеләрне санап китәргә була:

1. Татар телен өйрәнүгә карата башлангыч сыйныфларда нигез салынган кызыксынуны көчәйтү, үз милләтеңә, телеңә хөрмәт белән карау, шулай ук татар теле аша башка милләт вәкилләренә, аларның рухи мирасына мәхәббәт хисе тәрбияләү.

2. Татар теленең барлык тармаклары буенча эзлекле рәвештә фәнни белем бирү.

3. Сөйләм эшчәнлеге төрләре буенча ныклы күнекмәләр булдыру. Туган телдә матур һәм дөрес аралашырга өйрәтү.

4. Телдән һәм язма сөйләм осталыгы һәм күнекмәләрен камилләштерү. Көндәлек тормышта татар теле мөмкинлекләрен​нән тулысынча файдалана белергә өйрәтү.

5. Туган тел аша өзлексез белем һәм тәҗрибә туплау.

6. Татар телен башка фәннәр буенча белем алу чарасы була рак кулланырга өйрәтү күнекмәләре булдыру.

7. Укучыларны даими рәвештә татар милли мәдәнияте ми расына тарту.

8. Татар теле дәресләрендә, белем бирү белән бергә, тәрбияви бурычны да онытмаска кирәк. Телебезнең тәрбияви мөмкинлек ләрен ачуда укуга карата кызыксыну уяту зур әһәмияткә ия, чөн ки ана телен өйрәнү теләге укучының эчке ихтыяҗына әверелә. Бу уңайдан дидактик материалларның алдан уйлап сайлануы, сөйләм эшчәнлегенә караган биремнәрнең төрле эчтәлектә булуы дәрескә карата кызыксынуны көчәйтә. Изложение, сочинение ләр дә тәрбияви бурычны күз уңында тотып яздырылырга тиеш.

9. Программа укучыларның логик фикерләү дәрәҗәсен үстерү бурычын да куя. Балалар, ана телендә аралашканда, фикерләрен ачык, аңлаешлы, эзлекле, стилистик яктан дөрес, төгәл итеп адресатка җиткерә белергә тиеш. Бу бер үк вакытта сөйләм  теленә дә, язма телгә дә карый, ягъни укучыларда ана телендә дөрес, матур итеп сөйләү һәм язу күнекмәләре тәрбияләү максаты куела.
10.  Дәреслек, өстәмә һәм белешмә әдәбият белән эш итү, уку, язу күнекмәләрен камилләштерү һ. б. төрле бурычлар да про​грамманың җитди таләпләреннән санала.


Рус мәктәпләрендә укучы татар балаларының күбрәк рус телендә аралашуларын һәм фәннәрнең рус телендә үзләштерелүен истә тотып, темаларны үткәндә, аның рус телендәге үзенчәлеген, (охшаш яки аермалы якларын) кыскача билгеләп бару зарур. 


Укучыларның гомуми грамоталылыгын тикшерү һәм үстерү өчен төрле характердагы диктантлар, шулай ук сүзлек байлыгын арттыру, бәйләнешле сөйләм үстерү, логик фикерләү дәрәҗәсен камилләштерү максатыннан сочинение һәм изложениеләр яздырыла.


Программа тел белеме тармаклары арасында системалылык һәм эзлеклелек, фәннилек, аңлаешлылык һәм көч җитәрлек булу, дәвамчанлык һ. б. принципларны истә тотып төзелде.


11 нче сыйныфта алдагы сыйныфта үтелгән материаллар искә төшерелгәч, грамматика төшенчәсе, аның бүлекләре, өйрәнү объектлары һәм аларның үзара бәйләнеше турында гомуми мәгълүмат бирелә; татар теле грамматикасына нигез салган галимнәр, аларның төп хезмәтләре өйрәнелә; татар теленең сүз төзелеше һәм сүз ясалышы, морфология, синтаксис бүлекләрен өйрәнү мәсьәләсе (бу бүлекләрне өйрәнүнең кыскача тарихы, шушы өлкәләрдә аеруча нәтиҗәле эшләгән галимнәр, аларның төп хезмәтләре) турында мәгълүмат бирелә, әлеге бүлекләр буенча 5—9 нчы сыйныфларда үтелгәннәр искә төшерелә, тирәнәйтелә; сүзләргә төзелеше һәм ясалышы буенча һәм морфологик анализ, ә җөмләгә синтаксик анализлар ясала.


Рус мәктәбендә укучы татар балаларын бәйләнешле сөйләмгә өйрәтү дәвамлы һәм мөһим бурычлардан санала. Бәйләнешле сөйләм үстерү дәресләре укучыларны дөрес, матур, үтемле һәм аңлаешлы итеп сөйләргә, язарга, язганны укып аңларга һәм аңлата белергә, теге яки бу мәсьәләгә карата үз фикереңне белдерергә, иҗади эшләр белән шөгыльләнергә өйрәтү максатларын куя.


Программада каралган темаларны үткәннән соң, шуларга туры китереп, төрле биремнәр һәм иҗади эшләр эшләтү укучыларның материалны тирәнрәк үзләштерүенә, теорияне практикада куллана алуларына ирешүгә ярдәм итә, шул ук вакытта логик фикер йөртә белү һәм сөйләм телен үстерүгә дә булыша.

Гомуми урта (тулы) белем мәктәбен тәмамлаучы укучыларның белем, осталык һәм күнекмәләренә төп таләпләр


11 нче сыйныф ахырына укучылар татар теленнән түбән дәге белем, осталык һәм күнекмәләргә ия булырга тиеш:

I. Тел бүлекләре буенча мәгълүматлылык

 Фонетика һәм орфоэпия буенча:

1. Татар телендәге сузык һәм тартык авазларның акустик-артикуляцион үзгәрешләрен белү. Сингармонизм законын, аңкау һәм ирен гармониясен белү. Авазларны дөрес әйтү.

2. Сүз басымы белән логик басымны дөрес кую. Сөйләмдә дөрес интонация куллану.

3. Сүзләргә фонетик анализ ясау.

4. Сүзләргә транскрипция ясау.

5. Аваз һәм хәреф төшенчәләрен аеру. Алфавитны белү. Татар теленең язу тарихын, орфографик принципларын үзләштерү.

Лексикология һәм фразеология буенча:
1. Татар теленең сүз байлыгын барлау, аңа характеристика бирү.

2. Сүзләрнең һәм фразеологик әйтелмәләрнең лексик мәгънәләрен аңлату, аларга синоним һәм антонимнар табу.
3. Аңлатмалы, энциклопедик, этимологик, тәрҗемәле сүзлекләр белән эшләү.

Стилистика буенча:

1. Телебездә кулланыла торган стильләрне, аларның үзен чәлекләрен белү.

2. Төрле стильдәге текстларны аера белү. Стиль хаталарын табу һәм төзәтү буенча эшләү.

Сүз төзелеше һәм ясалышы буенча:

1. Татар теленең ялганмалы (агглютинатив) табигатен аң лау. Сүзләрнең мәгънәле кисәкләрен билгели белү. Тамыр, нигез һәм кушымчаларга аңлатма бирү.
2. Сүзләрне төзелеше һәм ясалышы буенча тикшерү.


Морфология буенча:

1. Сүзләрне төркемләү, сүз төркемнәренең үзенчәлекләрен билгеләү, аларның лексик-грамматик, морфологик һәм син-таксик билгеләрен аңлау.
2. Өйрәнелгән сүз төркемнәренең морфологик билгеләрен күзаллау. Татар телендә исемләшә торган сүз төркемнәрен барлау.

3. Сүз төркемнәренә морфологик анализ ясау.

4. Аларның төрле ысуллар белән ясалуын белү.

Синтаксис һәм пунктуация буенча:

1. Өйрәнә торган синтаксик берәмлекләрне аңлау.

2. Җөмләләрне сүзтезмәләргә таркату. Иярүче һәм ияртүче сүзләрне билгеләү, алардан бәйләүче тел чараларын табу.

3. Сүзтезмә белән җөмләнең бер-берсеннән аермасын та ный белү.

4. Җөмләнең әйтү максаты буенча төрен, интонация, логик басым һәм сүз тәртибен белү.

5. Гади җөмлә төрләрен билгеләү.

6. Җөмләнең баш һәм иярчен кисәкләрен табып, аларның кайсы сүз төркемнәре белән белдерелүен күрсәтү.

7. Гади һәм кушма җөмләләрне аера белү.

8. Җөмләдә тиңдәш кисәкләрне, кереш һәм эндәш сүзләр не табу.

9. Җөмләнең аерымланган кисәкләрен билгеләү.

10. Туры һәм кыек сөйләмнең үзенчәлекләрен аңлау.

11. Тыныш билгеләрен куюны аңлату.

12. Җөмлә ахырында, аерымланган кисәкләр янында, тиңдәш кисәкләр, эндәш һәм кереш сүзләр янында тыныш билгеләре кую.

13. Ия белән хәбәр янында сызык кую очракларын белү.

14. Тезмә һәм иярченле кушма җөмләләрдә, катлаулы кушма җөмләләрдә тыныш билгеләрен кую.

15. Диалог һәм туры сөйләм янында тыныш билгеләрен кую
II. Сөйләм эшчәнлеге буенча мәгълүматлылык

1. Телдән һәм язма сөйләмдә:
· репродуктив сөйләм: укылган яки тыңланган текстның эчтәлеген сөйләү яки язу;

· продуктив сөйләм: бирелгән тема буенча тиешле әдәби нормаларга җавап бирә торган һәм эзлекле итеп оештырыл ган сөйләм.
2. Төрле стильдәге текстларны аңлы, йөгерек, дөрес һәм сәнгатьле итеп уку.
3. Төрле эш кәгазьләрен яза белү.

4. Караган фильмга яки спектакльгә, укылган китапка бәяләмә язу.

5. Төрле китапларга аннотация язу.

6. Программа буенча өйрәнелгән әдәби әсәр геройларына телдән яки язмача характеристика бирү.

7. Газета-журналларга мәкаләләр язу.

8. Тезислар, рефератлар, докладлар язу.

Укыту курсының эчтәлеге

Грамматика – 2 сәгать 
Сүз төзелеше һәм сүз ясалышы – 3 сәгать
Морфология – 8 сәгать

Синтаксис – 8 сәгать

Стилистика һәм сөйләм культурасы – 3 сәгать

Үткәннәрне гомумиләштереп кабатлау – 3 сәгать

Бәйләнешле сөйләм үстерү – 4 сәгать

Диктант – 2 (1) сәгать

Изложение – (1) сәгать

1. 10 нчы сыйныфта үткәннәрне искә төшерү 

2. Грамматика

Грамматика турында төшенчә. Грамматиканың бүлекләре, аларның өйрәнү объекты һәм үзара бәйләнеше турында гомуми мәгълүмат.

Татар теле грамматикасына нигез салган галимнәр, аларның төп хезмәтләре.

3. Сүз төзелеше һәм сүз ясалышы


Тел белеменең әлеге бүлеген өйрәнү мәсьәләсе. Бу өлкәдә эшләгән галимнәр, аларның төп хезмәтләре турында кыскача мәгълүмат.


Алдагы сыйныфларда сүз төзелеше һәм сүз ясалышы буенча үткәннәрне кабатлау һәм тирәнәйтү:

· сүзнең тамыры, нигезе һәм кушымчалар;

· сүз ясалу ысуллары. 
Татар һәм рус телләрендәге сүз төзелеше һәм сүз ясалышы үзенчәлекләре. Сүзләрнең төзелешен һәм ясалышын тикшерү.

4. Морфология


Тел белеменең бу бүлеген өйрәнү мәсьәләсе. Әлеге өлкәдә эшләгән галимнәр, аларның төп хезмәтләре.


Алдагы сыйныфларда морфология буенча үткәннәрне ка батлау һәм тирәнәйтү:

• сүзләрне төркемләү принциплары; татар телендә сүзләрне төркемләү мәсьәләсе һәм сүз төркемнәре: исем, сыйфат, сан, рәвеш, алмашлык, фигыль, аваз ияртемнәре, хәбәрлек сүзләр; бәйлекләр, теркәгечләр; кисәкчәләр, ымлыклар.


Сүзләргә морфологик анализ ясау.

5. Синтаксис


Тел белеменең әлеге бүлеген өйрәнү мәсьәләсе. Бу өлкәдә эшләгән галимнәр, аларның төп хезмәтләре.


Алдагы сыйныфларда синтаксис һәм пунктуация буенча үтелгәннәрне кабатлау һәм тирәнәйтү:

· синтаксик берәмлекләр: сүз, сүзтезмә, җөмлә кисәкләре, җөмлә һәм текст;

· гади җөмлә синтаксисы: тезүле һәм ияртүле бәйләнеш, сүзтезмәләр, җөмләнең баш һәм иярчен кисәкләре, җөмлә ләрне төркемләү принциплары һәм аларның төрләре, сүз тәртибе;

· кушма җөмлә синтаксисы: кушма җөмләләрнең форма һәм мәгънә ягыннан төрләре; ике компонентлы һәм катлау лы кушма җөмләләр;

· текст синтаксисы: тезем; чит сөйләмле текст. Автор сөйләме һәм чит сөйләм: туры сөйләм, кыек сөйләм, уртак сөйләм үзенчәлекләре.


Татар телендә тыныш билгеләрен кую принциплары һәм үзенчәлекләре. Татар һәм рус телләрендә синтаксис һәм пунктуация үзенчәлекләре. Гади һәм кушма җөмләләргә синтаксик анализ ясау.
6. Стилистика һәм сөйләм культурасы


Стилистиканың башка тел тармаклары белән бәйләнеше. Язма һәм сөйләмә телгә хас үзенчәлекләр.


Стилистика һәм сөйләм культурасы өлкәләрендә эшләгән галимнәр, аларның төп хезмәтләре турында кыскача мәгълүмат.


10—11 нче сыйныфларда үткәннәрне гомумиләштереп кабатлау.
7. Бәйләнешле сөйләм үстерү
1. Фәнни стильдә доклад язарга өйрәнү.
2.  Актуаль темага «түгәрәк өстәл янында» сөйләшү үткәрү.
3. Укытучылар көне уңаеннан укытучылардан һәм укучылардан интервью алу һәм аны, мәктәп стена газетасында бастыру өчен, текст буларак формалаштыру.
4. Конспектлар төзү, тезислар язу.
5. Телләр өйрәнү мәсьәләләренә багышланган матбугат конференциясе уздыру.
6. Татарстанда икетеллелек мәсьәләләренә багышланган иҗади язма эшләр (сочинениеләр һәм изложениеләр) эшләү.
7. Төрле эш кәгазьләре (белдерү, беркетмә һ. б.) язу.
8. Иҗтимагый-публицистик стильдәге текстларны тәрҗемә итү.
Контроль  чаралар 

Диктант

Күкеләр дә файда китерә.
Күке үзенең баласын башка кошлардан туендырта. Әмма күкенең бу гадәте аңарда ана хисе булмаудан түгел, бәлки нәселен саклап калу өчен тырышуыннан килә.

Күке күп ашавы белән файдалы. Күке баласы башка кош балаларын оядан этеп төшерә, чөнки ата-аналары барысын да туендыпа алмый. Күке баласы бертуктаусыз кычкыра, хәтта башка оядагы кошлар да аңа үз балаларының өлешен бирергә мәҗбүр булалар.

Күке бер сәгатьтә йөзгә якын корт ашый. Ул аларны бер, ике, хәтта ун сәгать буенча туктаусыз ашый ала. Бөҗәкләр, кортлар арасында башка кошлар ашый алмаган корткычлар да аз түгел. Мәсәлән, төксел яки агулы бөҗәкләр, парсыз ефәк күбәләге. Ә күке аларны рәхәтләнеп ашый. Күке булмаса, агачлар өчен зур куркыныч туар иде. 

Табигатьтә һәр яктан да файдалы затлар сирәк. Күкеләр, башка кош балаларын һәлак итеп, зыян китерәләр, ләкин үзләре үк, зарарлы бөҗәкләрне юк итеп, файда ясыйлар, һәм бу файда зыянга караганда шактый артыграк.( 137 сүз) 

Ю.Дмитриевтан.

Бирем:

Соңгы ике абзацны сүз төркемнәре буенча тикшерергә. 
Изложение “Ялгызлык”

Акъәби урам тәрәзәләре ябык, әрем себеркесенең исе аңкыган салкынча өенә керде, сәке түренә бөкләп куйган ястыгын җәйде дә, бисмилласын әйтеп, сырган юрган белән ябынып, бөгәрләнеп кенә ятты. Аның бик җылынасы килә иде. Ятып күзләрен йомуга, ул, салкын бер чоңгылга баткандай, башта туңып китте, кымырҗып, акрын гына калтырана башлады. Күпмедер вакыттан соң бераз гына җылынган кебек булды, ләкин тәмам эреп, изрәп китә алмыйча, ярым уяу, ярым йокылы хәлдә һаман бөрешеп кенә ята бирде. Бе раздан Гарифә кереп хәлен белде, ашыйсың-эчәсең килмиме, дип сорады. Әби: «Локма да кабасым килми, кайнар чәй генә эчәр идем», — диде. Гарифә алачыктан утлы көл өстендә генә пешергән куе чәй китереп, чынаягына карлыган кагы салып, шуны сыек бал белән генә аңа эчерде. Әбинең җыерчыклы ябык куллары һәм кипкән ирен нәре калтырый иде. Шулай да ул тәлинкәне үз кулы белән тотып эчте, Гарифәгә күп итеп рәхмәт әйтте, тирләп бер йокласам, иртәгә, Алла боерса, аякка басармын, диде, тик бүген инде көтү кайткач, кәҗәсен савып, сөтен баз өстенә генә куярга кушты. Гарифә бары сын да эшләргә булды, тыныч кына ятарга кушты һәм карчыкның өстен әйбәтләп ябып чыгып китте.


Ләкин карчык икенче көнне дә, өченче көнне дә аягына баса алмады. Күрәсең, авыруы аның болай бер-ике көн генә ятып үткәзеп җибәрерлек түгел иде. Ниндидер җитди чиргә охшый. Карчык үзе алай дип уйларга тырышмаса да, әллә Ходайдан вакыт җитүе шушы микән дип, шомланып та куйгалый иде.


Күршеләре кереп аның хәлен һаман белә тордылар, Гарифә исә ашау-эчүен кайгыртып, йорт-җирен һаман карый йөрде. Шулай да карчыкның хәле бер дә алга бармагач, аңа әллә улларыңа, кызла рыңа хәбәр итикме, болай яту ярамас бит дия башладылар. Ләкин Акъәбинең өмете зур иде әле, ерак каладагы балаларын бер дә борчыйсы килми иде. Аннары болай да берәрсе кайтып китмәсме дигән өмете дә юк түгел иде. Кайткалыйлар иде әле аның уллары яки кызлары, инәләрен онытып бетермиләр иде, исән генә була күрсеннәр инде.


Карчыкның соңгы еллардагы гомере шул балаларының кайтып китүләрен көтеп яшәү белән генә уза башлады. Дөрес, моннан ун ел элек, карты үлгәннән соң, балалары карчыкны калага тартып караганнар иде каравын, ләкин Акъәби гомер иткән нигезен ташлап китәргә теләмәде инде. Шушы Юлкотлыда туган ул, үскән ул, шушы Каһарман карт өенә килен булып төшкән, шушында илле биш ел яшәгән, уллар-кызлар үстергән. Шушы Юлкотлы туфрагында аның атасы, анасы, күпме туганнары, яшьли үлгән сабыйлары, гомер иткән карты ята - я, ничек шуларның барысын да ташлап китәсең?.. Күп торасы да калмагандыр, ят җирнең туфрагына барып ятканчы, шу шында үзенең ата-анасы, карты, сабыйлары янында булыр —шулай уйлаган иде карчык ул чакта, һәм, һичнигә карамастан, хәзергә чаклы ул шушы ниятендә нык торды.


Шулай да карчыкка җиңел түгел иде. Туган туфрак никадәр генә үзенә бәйләмәсен, авыл артындагы канау белән әйләндереп алган зиратта ятучы әрвахлар нихәтле генә якын булмасын, әмма болар гына аның тормышын тутыра, ялгызлыгын җиңеләйтә алмый лар иде. Ялгыз башын монда асраса да, күңеле белән ул һаман шул балалары янында иде. Шуларны уйлап, шуларны сагынып, шыксыз озын көзләрне дә, салкын кышларны да уздырып җибәрә; сабыр гына җәйне көтеп ала, ә җәен берәр улымы яки кызымы балалары белән кайтып китәргә тиеш аның... Шулай көйләнде инде карчык ның тормышы: асылда җәйнең бер атна-ун көне өчен генә яши ул һәм ел буе диярлек тик шуңа әзерләнә. Маен-күкәен дә шул көнгә дип җыя, итен-казылыгын да балаларым өчен дип каклый, шомыр тын, эремчеген, кортын да шулар өчен киптереп куя. Бигрәк тә оныкларын бик сагына карчык. Шулар кайтса инде, куанычы эченә сыймый, бөтен дөньясын оныта, үзе дә бер бәйрәм итеп кала, бича ра. Тик бу бәләкәчләрнең әти-әниләре карчык янына гадәттә бик кыска вакытка гына кайталар. Алар, ни хикмәттер, гел ашыгалар. Кайсының эше көтә, кайсының курортка китәсе була, аннары бала ларыбыз авыл җирендә авырып-нитеп китә күрмәсен дип куркалар да булса кирәк, кыскасы, бер атна торгач та, карчыкның бик тилме реп соравына карамастан, юатыр өчен кулына мул гына акча тот тырып, вәгъдәләр биргән булып, китеп тә баралар. Шулай итеп, ел буе көтеп алган санаулы көннәр төш кебек кенә үтә дә китә. Анна ры тагын шул кыска гына тансык төшнең яңадан иңүен көткәндәй, озын йокыга охшашлы ялгыз гына яшәү башлана. (525 сүз) {Ә.Еникидән)

Контроль диктантлар

Син беләсеңме?
Һәрбер умарта – үзе бер дәүләт. Дәүләтне җитәкләр өчен баш кеше кирәкме? Кирәк! Умартада шундый башлык бар. Ул – кортларның анасы. Ана корт булмаса, уамрта таркала. Умартада эшче кортлар белән бергә бала кортлар һәм пенсионерлар да бар. Һәрберсенә, үз көченә карап, эш бүлеп бирелгән. Умартада ата кортлар гына тик ята. Алар җәй көне кирәк, ә көз көне аларны умартадан куып чыгаралар. 

Бала кортлар өй эшләрен башкаралар, умартаны җилләтәләр, юкса кызу көннәрдә анда чыдамаслык бөркү булыр иде. Аннары чәчәкләдән җыеп алынган балның да бөтенесе бал гына булмый. Аның суын парга әйләндерергә кирәк. Бала кортларның кайберләре ишек төбендә сакта торалар, чөнки кортларның дошманнары күп. Кырмыскалар, төрле бөҗәкләр. Ә иң явыз дошманнары – эшләргә иренүче ялкау кортлар. Алар эшчән умарталарның бал эзләп очып киткәннәрен сагалап торалар да, умартага кереп, бөтен балны талап чыгалар. Ялкаулар, гадәттә, тәмле ашарга ярата бит. ( 136 сүз) 

Ф.Яруллин.

Бирем: 

Соңгы ике җөмләгә синтаксик анализ ясарга.

Укыту-методик комплекты

1. Ф.Ф.Харисов, Ч.М. Харисова,В.А. Гарипова, Р.Р. Җамалетдинов, Р.Ф.Җамалетдинова. Рус мәктәпләрендә укучы татар балаларына ана теле һәм әдәбият укыту программалары. Казан: “Мәгариф” нәшрияты, 2003

2. Харисов Ф.Ф., Харисова Ч.М., Хаков В.Х., Измайлова Г.Г., Хәмидуллина Э.Х. Рус мәктәпләрендәге татар балаларына татар теленнән  гомуми белем бирүнең дәүләт стандарты. Казан, 2005.

5. Хәзерге татар әдәби теле. / Ф.С. Сафиуллина, М.З.Зәкиев.- Казан, “Мәгариф” , 1994.
6. Урта мәктәп һәм гимназияләрдә татар телен укыту методикасы. / Ф.С.Вәлиева, Г.Ф. Саттаров. – Казан: “Раннур”, 2000.
7. Гыймадиева Н.С., Баһавиева Р.Ә. Контроль диктантлар һәм изложениеләр. Татар һәм рус мәктәпләре өчен. Казан: “Яңалиф” нәшрият йорты. – 2004.- 96б.
Укыту-тематик план (үрнәк)
	№
	Дата
	Тема
	Сәг. саны
	Күрсәтмәлелек
	Метод һәм алымнар
	Искәрмәләр

	
	
	I чирек – 9 сәгать
	
	
	
	

	
	
	Сүз төзелеше һәм сүз ясалышы – 4 сәгать
	
	
	
	

	1.
	
	Сүз төзелеше бүлеген өйрәнүче галимнәр, хезмәтләре
	1
	
	әңгәмә
	

	2.
	
	Үтелгәннәрне кабатлау, тирәнәйтү
	1
	таблица
	кабатлау
	

	3.
	
	Сүз төзелешен һәм ясалышын тикшерү
	1
	сүзлек
	
	

	4.
	
	Мөстәкыйль эш “Сүз төзелеше”
	1
	таблица
	
	

	
	
	Грамматика – 2 сәгать
	
	
	
	

	5.
	
	Грамматиканың бүлекләре, өйрәнү объекты
	1
	
	
	

	6.
	
	Татар теле грамматикасына нигез салган галимнәр, хезмәтләре
	1
	
	кабатлау
	

	
	
	Морфология – 9 сәгать
	
	
	
	

	7.
	
	Мөстәкыйль сүз төркемнәре
	3
	сүзлек
	
	

	
	
	II чирек – 7 сәгать
	
	
	
	

	1.
	
	Бәйләгеч сүз төркемнәре (бәйлек, теркәгеч)
	2
	Диктантлар җыентыгы
	тикшерү
	

	2.
	
	Модаль мәгънәле сүз төркемнәре (кис., ымл., мод. сүзл.)
	2
	
	
	

	3.
	
	Морфологик анализ ясау тәртибе
	1
	
	әңгәмә
	

	4.
	
	Диктант “Сүз төркемнәре”
	1
	Диктантлар җыентыгы
	тикшерү
	

	
	
	Синтаксис – 11 сәгать
	
	
	биремнәр
	

	5.
	
	Х.Ө.Э. Белдерү язу
	1
	
	
	

	
	
	III чирек – 10 сәгать
	
	
	
	

	1.
	
	Синтаксик берәмлекләр
	1
	таблица
	күнегүләр, әңгәмә
	

	2.
	
	Гади җөмлә синтаксисы.. Тезүле һәм ияртүле бәйләнеш
	1
	
	биремнәр
	

	3.
	
	Гади җөмлә төрләре. Сүз тәртибе
	1
	
	
	

	4.
	
	Кушма җөмлә синтаксисы. Кушма җөмлә төрләре
	1
	таблица
	аңлату, күнегүләр 
	

	5.
	
	Катлаулы кушма җөмләләр
	1
	
	аңлату, күнегүләр эшләү
	

	6.
	
	Б.С.Ү. Беркетмә язу
	1
	
	
	

	7.
	
	Синтаксик анализ ясау тәртибе
	1
	
	
	

	8.
	
	Контроль изложение “Ялгызлык” Н.Гыймадиева: Контроль диктантлар һәм изложениеләр. Казан: “Яңалиф”, 2004.-83б.
	1
	Изложениеләр җыентыгы
	ныгыту
	

	9.
	
	Х.Ө.Э. Тыныш билгеләрен кую үзенчәлекләре
	1
	
	
	

	10.
	
	Үтелгәннәрне кабатлау
	1
	
	кабатлау
	

	
	
	IV чирек – 8 сәгать
	
	
	
	

	
	
	Стилистика һәм сөйләм культурасы – 4 сәгать
	
	
	
	

	1.
	
	Татар әдәби теленең стильләре, үзенчәлекләре
	1
	таблица
	аңлату,әңгәмә
	

	2.
	
	Язма һәм сөйләмә телгә хас үзенчәлекләр
	1
	рәсемнәр
	әңгәмә
	

	3.
	
	Б.С.Ү.  Текст тәрҗемә итү.
	1
	
	әңгәмә
	

	4.
	
	Стилистика һәм сөйләм культурасы өлкәсендә эшләгән галимнәр, хезмәтләре
	1
	
	
	

	
	
	Үткәннәрне гомумиләштереп кабатлау – 4 сәгать
	
	
	
	

	5.
	
	Кабатлау
	1
	карточкалар
	аңлату
	

	6.
	
	Үтелгәннәрне ныгыту
	1
	
	аңлату,күнегүләр
	

	7.
	
	Контроль диктант “Йомгаклау”
	1
	Диктантлар җыентыгы
	ныгыту
	

	8.
	
	Х.Ө.Э.Йомгаклау
	
	
	әңгәмә
	


